
Wd. 88. l'rum varp

til laga um aðtlutningsbann á ýmsum vörum .

Flutningsmenn: Halldór Stefánsson og Pjetur Pórðarson.

1. gr.

M eð lögum  þessum er bannað að tlytja til landsins þær vörutegundir, 
er nú skulu greindar:

a. A llar brauðtegundir.
b. Smjör, sm jörlik i og ö ll önnur feiti, nema til iðnaðar.
c. Ostur allskonar.
d. Saltkjöt, flesk, pylsur.
e. N iðursoðið kjöt- og fiskmeti og allar aðrar niðursuðuvörur, nema m jólk.
f. Egg, aldini, nema epli og sveskjur.
g. Kaffibætir, súkkulaði, siróp, hunang, brjóstsykur, vindlingar.
h. Öl, gosdrykkir, ávaxtavin.
i. Hverskonar vefnaðarvörur og tilbúinn fatnaður og höfuðföt, nema tvist- 

dúkar, ljereft (stout dow las), molskinn, nankin, boldang, segldúkur, pokar 
og pokastrigi, fiskumbúðir (Hessian), lóðarbelgir, lam pakveikir, sáraum- 
búðir, regnkápur, sjóklæði; enn frem ur eru undanþegnar banni vefnaðar- 
vörur, sem unnar eru úr íslenskri ull i erlendum (norskum ) tóvinnu- 
verksm iðjum , enda sjeu þær ætlaðar eingöngu til heimilisnota, en eigi 
til sölu.

j. Loðskinn, hanskar, reiðtýgi, töskur, veski og aðrar vörur úr skinni, fjaðrir 
til skrauts, fiður og dúnn. 

k. Skófatnaður úr skinni, nema sjóstigvjel.
1. Skósverta, kerti, sápur, ilmvötn. 

m. T ilbú in  stofugögn. 
n. Lifandi ju rtir og blóm , jólatrje. 
o. Brjefspjöld, myndabækur, veggm yndir, kvikm yndir. 
p. Úr, klukkur og hverskonar gull-, silfur-, plett-, eir- og nikkel-vörur.



r. H ljóðfæ ri hverskonar og gram m ófónplötur. 
s. Bifreiðar, reiðhjól.
t. Glysvarningur og leiktöng, hverju nafni sem nefnast, flugeldar.

2. gr.

Þær vörur, sem kom nar eru i skip i útlöndum áleiðis hingað, þegar 
lög þessi öðlast gildi, og skipið heldur að ferm ingu lokinni tafarlaust til hafna 
hjer á landi, má flytja inn á sama hátt og hingað til.

3. gr.

Nú verður ágreiningur um það, hvort einhver vörutegund er leyfð 
eða bönnuð samkvæmt 1. grein, og sker þá atvinnumálaráðuneytið úr þvi, 
og er það fullnaðarúrskurður.

4. gr.

Heim ilt er stjórnarráðinu að skipa þriggja manna nefnd til að ákveða 
verðlag á innlendum iðnaðarvörum  og bannvörubirgðum  þeim , sem i landinu 
eru, þegar lögin öðlast gildi, og gera aðrar nauðsynlegar ráðstafanir til fram- 
kvæmda lögum þessum.

5. gr.

H ver verslun eða vöruinnflytjandi skal senda Hagstofu Islands, eigi 
siðar en tveim  mánuðum eftir að lög þessi öðlast gildi, sundurliðaða skýrslu 
um birgðir sínar a f öllum  þeini vörum , sem með lögum þessum er bannað 
að flytja inn, eins og þær voru um síðustu áramót. Skal skýrslan undirrituð 
a f eiganda eða prókúruhafa verslunarinnar og lagt við drengskaparorð, að 
rjett sje frá skýrt. Samskonar skýrslur skulu a llir vöruinnflytjendur og versl- 
anir senda hagstofunni um hver áramót á meðan lög þessi eru i gildi.

6. gr.

Brot gegn lögum  þessum varða sektum, 1000—50000 króna, og vörurnar 
upptækar. Sje brotið itrekað, getur það, auk sekta, varðað einföldu fangelsi. 
Mál út a f brotum skulu rekin sem almenn lögreglumál.

7. gr.

L ög  þessi öðlast gildi þegar i stað og gilda til ársloka 1926. Jafnframt 
falla úr gildi lög nr. 1, 8. mars 1920.

G r e i n a r g e r ð .

Verðgildi íslenskrar krónu er bæði lágt og óstöðugt, og fer sífelt fallandi 
E f þessu fer fram um lággengið, þá er fjárhagslegt sjálfstæði þjóðar og 

einstaklinga i hættu.



Tilraunir þær, sem til þessa hafa verið gerðar tii viðrjettingar genginu, 
hafa reynst árangurslausar. '

Nú er orðin almenn sannfæring fyrir því, að eina haldkvæma ráðið til 
að stöðva gengisfallið og rjetta við gengið sje að takmarka innflutninginn, fyrst 
og fremst á óþarfavarningi og Iítt þörfum varningi, og þar næst á þeim varningi, 
sem framleiða má i landinu sjálfu, eða sem nóg er til af í landinu til bráðabirgða.

Óskir og hvatningar um að lögleiða nú þegar innflutningsbann á ýmsum 
vörum hafa komið fram i þingmálafundagerðum viðsvegar að i landinu. Ein- 
dregnar tillögur stjórna beggja bankanna og ummæli landsstjórnarinnar nýverið 
á þinginu ganga i sömu átt.

Það virðist því ekki lengur verða hjá því komist, að Alþingi taki mál 
þetta til alvarlegrar athugunar.

Verið getur, að i þinginu verði skiftar skoðanir um það, í hverju formi 
innflutningshöft eigi að vera, eða hversu víðtæk til þess að ná því takmarki, 
sem stefnt er að. Vjer flutningsmenn teljum ekki megi fara öllu skemra en ákveð- 
ið er i 1. grein frumvarpsins. Eftir verslunarskýrslunum 1921 má ætla, að verð- 
gildi þeirrar innflutningsvöru, sem ætlast er til að beftur verði innflutningur á 
eftir 1. grein, myndi hafa numið þá nál. 8*/* miljónum króna. Líklegt er, að verð- 
gildi sömu vörutegunda og vörumagn sje ekki nú að verulegum mun minna, og
með fallandi gengi yrði það sennilega heldur meira.

Með innflutningshöftunum á að nást það, sem um mörg undanfarin ár
hefir árangurslaust eða árangurslítið verið unnið að með fortölum, þ. e. sparnaður
einstaklinganna og losun starfsfjár til viðskifta og skuldalúkninga.

Jafnframt ættu innflutningshömlurnar að styðja að aukinni framleiðslu 
i landinu sjálfu.

Nánar í framsögu.


